
Annotatsiya: Ushbu maqolada maktablarda matematika fanidan elektron 

taʼlim resursi yordamida mustaqil taʼlimni tashkil etishni takomillashtirish vositalari 

koʻrib oʻtilgan. 

Hozirgi kunda taʼlim jarayonida elektron taʼlim resursini oʻquv jarayoniga 

qoʻllashga boʻlgan qiziqish, eʼtibor kundan-kunga kuchayib bormoqda. Buning 

asosiy sabablaridan biri anʼanaviy taʼlimda oʻquvchilarni faqat tayyor bilimlarni 

egallashga oʻrgatilgan boʻlsa, zamonaviy texnologiyalar ularni egallayotgan 

bilimlarini oʻzlari qidirib topishlariga, mustaqil oʻrganib, tahlil qilishlariga, xatto 

xulosalarni ham oʻzlari keltirib chiqarishlariga oʻrgatadi. Oʻqituvchi bu jarayonda 

shaxsning rivojlanishi, shakllanishi, bilim olishi va tarbiyalanishiga sharoit yaratadi. 

Elektron taʼlim resursi taʼlim jarayonida sifat-samaradorligini oshiradi, 

oʻquvchilarning mustaqil taʼlimni tashkil etish jarayonini shakllantiradi. 

Oʻquvchilarda mavzuni oʻrganishga ishtiyoq va qiziqishni oshiradi, bilimlarni 

mustahkamlash, oʻzlashtirish, ulardan amaliyotda erkin foydalanish koʻnikma, 

malakalarini shakllantiradi. 

Lugʻaviy jihatdan “elektron taʼlim resursi” bu- oʻquv jarayonini tashkil etish 

uchun zarur boʻlgan va raqamli formada taqdim etiladigan fotografiyalar,statistik va 

dinamik modellar, vertual borliq va interfaol modellashtirish obektlari va kartografik 

materiallar, ovoz, belgili obektlar va ishchi grafikasi, matnli xujjatlar va boshqa 

oʻquv materiallaridir. 

Elektron taʼlim resursi – raqamli taʼlim resursini oʻz ichiga oladi. Raqamli 

taʼlim resursi – didaktik maqsadlarga erishishga yoki alohida oʻquv masalasini hal 

etishga qaratilgan tugallangan interfaol multimediali mahsulot. Raqamli taʼlim 

resursining muhim sifat koʻrsatkichi – uning interfaolligidadir. Raqamli taʼlim 

resursi taʼlim oluvchining undan foydalanish paytida faol boʻlishni taqozo 

etadi.Elektron taʼlim resurslari deganda - elektron qurulmalardan foydalangan xolda 

taqdim etiladigan oʻquv materiallari tushuniladi.umumiy holda elektron taʼlim 

resursiga oʻquv videofilmlari va ovoz yozuvlari kiradi, ularni koʻrish yoki tinglash 

uchun oddiy SD pleyer ham yetarli boʻladi. Elektron taʼlim resursini taʼlimda 

qoʻllash uchun zamonaviy va samarali qurilma kompyuterdir. Aynan kompyuter 

orqali taqdim etiladigan resurslarga diqqatni qaratamiz. 

Elektron axborot-taʼlim resursi zamonaviy axborot-kommunikatsiya 

texnologiyalari, mustaqil taʼlim olishning samarali usullarini qoʻllash orqali oʻquv 

materiallari va ilmiy maʼlumotlarni chuqur oʻzlashtirishga moʻljallangan manbadir. 

U oʻquvchilarda mustaqil taʼlim olish, ijodiy fikrlash malaka va koʻnikmalarini 

shakllantiradi. 

Elektron taʼlim resursini mustaqil taʼlimni tashkil etishning vositasi sifatida 

qarash mumkin: 

Yaratish texnologiyasi boʻyicha. Tekstografik resurslar – teks va 

illyustratsiyalarni namoyish qilishda kitobdan farqli oʻlaroq, materiallar qogʻozda 

emas ekranda beriladi va navigatsiyada ham farqlanadi. Multimediali elektron taʼlim 

resursi – vizual va ovozli materiallardan tashkil topgan. Kitobdan farqli holda 

animatsiya korinishida jonli tarzda gavdalanadi. 

Mazmuni boʻyicha: elektron qaydnomalar, topshiriqlar, lugʻatlar, qiziqarli 

savollar, darajali testlar, darsliklar, labaratoriya va seminar topshiriqlari. 

Tarqatish va foydalanish boʻyicha: internet-resurs, offlayn-resurs, elektron 

doska uchun resurslar. 

Tarkibi boʻyicha: maʼruza va seminar uchun moʻljallangan mustaqil taʼlim 

resurslari, vertual labaratoriyalar, vidiyeodarslar. 

Qoʻllash boʻyicha: dars jarayonida va mustaqil taʼlimni tashkil etishda. 

Barcha Maktab tizimida mustaqil taʼlim sifat va samaradorligini oshirish 

zamonaviy pedagogik, innovatsion va axborot texnologiyalarni taʼlim jarayoniga 

tatbiq etish, ilgʻor ish tajribalarini ommalashtirishni taqozo etadi. Maktab tizimida 

elektron taʼlim resurslarning asosiy vazifalari: 

-      mustaqil taʼlim jarayonini umumiy, yaxlit ishlab chiqish; 

-      mustaqil taʼlimni tashkil etish jarayonida hal etilishilozim boʻlgan aniq 

maqsad va vazifalarni belgilash; 

-      mustaqil taʼlimni tashkil etish jarayoni mazmunini ishlab chiqish; 

-      mustaqil taʼlimni tashkil etish jarayonida taʼlim oluvchining erkin, mustaqil 

faoliyat koʻrsatish uchun muayyan shart-sharoitlarni yaratish hamda koʻnikma va 

malakalarni shakllantirish; 

-       taʼlim oluvchilar faoliyatini nazorat qilish hamda baholashni tashkil etish; 

-       kadrlar tayyorlash Milliy dasturi maqsadi va vazifalarini roʻyobga 

chiqarish; 

-       fan-texnika taraqqiyotidagi axborotlarni yoshlarga yetkazishni 

tezlashtirish. 

Maktab tizimida elektron taʼlim resurslardan foydalanish quyidagi 

imkoniyatlarni beradi: 

-      oʻquvchilarning bilim olish faoliyatini faollashtirish, oʻquv materialini 

oʻzlashtirish sifatini va taʼlim samaradorligini oshirish; 

-      tayyorgarlik darajasi turlicha boʻlgan oʻquvchilarga nisbatan differensial 

yondashish hamda darslarni yuqori estetik darajada tashkil qilish (musiqa, 

animatsiya) 

-      oʻquvchilarning matematik axborot oqimlarini tanlash qobiliyatlarini 

rivojlantirish, tasviriy ifodalash usulidan amaliy faoliyat koʻrsatish turiga oʻtish, bu 

tarzda oʻquvchi oʻquv jarayonining subyektiga aylanadi. 

Maktab tizimini  mazmunan modernizatsiya qilish, ilgʻor tajribalar asosida 

oʻqitish jarayoniga elektron taʼlim resurslari va multimediali texnologiyalarni joriy 

etish, bunda kadrlar salohiyatini oshirishga alohida eʼtiborni qaratgan holda Maktab 

tizimining sifat-samaradorligini tubdan yaxshilash maktab faoliyatining ustuvor 

yoʻnalishi sifatida belgilab olingan. 

